Profile of Yang Amat Mulia Raja Dato’ Seri Azureen Binti Sultan Azlan Shah, Chancellor, Masterskill University College of Health Sciences, 2008- Present
Yang Amat Mulia Raja Dato’ Seri Azureen Binti Sultan Azlan Shah diputerikan dalam keluarga DiRaja Perak pada bulan Disember 1957. Beliau adalah adinda kepada Raja Muda Perak, Raja Dr Nazrin Shah dan merupakan puteri sulung Duli Yang Maha Mulia Tuanku Sultan Azlan Muhibbuddin Shah, Sultan Perak Darul Ridzuan.
Yang Amat Mulia menerima pendidikan awal di Sekolah Rendah Convent Marion, Ipoh dan melanjutkan pendidikan ke peringkat menengah di Sekolah Menengah Convent Bukit Nanas, Kuala Lumpur. Yang Amat Mulia kemudiannya melanjutkan pelajaran beliau di peringkat Ijazah Sarjana Muda Sains di Syracuse University, New York, Amaerika Syarikat dalam bidang Ekonomi dan Matematik. Seterusnya Yang Amat Mulia meyambung pengajian di London Graduate School of Business Studies, United Kingdom di peringkat Sarjana dalam bidang Pengurusan Perniagaan. 
Yang Amat Mulia merupakan seorang yang berjiwa rakyat yang senantiasa mendampingi rakyat jelata melalui aktiviti-aktiviti masyarakat dan kerja-kerja amal. Beliau menerajui Persekutuan Orang Pekak Malaysia sebagai Presiden selama 10 tahun dari tahun 1996 sehingga 2006 dan kini merupakan Penaung kepada Organisasi tersebut. Beliau juga merupakan Penaung kepada beberapa organisasi social dan badan-badan amal lain seperti Pertubuhan Menunggang Kuda Untuk Orang Kurang Upaya, Kelab Wanita Perak (Wilayah Persekutuan dan Selangor) dan Sahabat Perpustakaan Negara Malaysia. Beliau juga merupakan Penasihat kepada Desa Kreatif, sebuah projek pusat pembangunan remaja di Lembah Klang di bawah naungan ibunda Yang Amat Mulia sendiri, Raja Permaisuri Perak, Tuanku Bainun.
Yang Amat Mulia dilantik menjadi Kolej Presiden Kejururawatan dan Kesihatan Masterskill (MASTERSKILL) dalam bulan Mac 2008 dan di bawah pucuk kepimpinan Yang Amat Mulia, Masterskill telah banyak menyumbang kepada aktiviti-aktiviti sosial dan kemasyarakatan melalui program Korporat Prihatin (Corporate Social Responsibility) Masterskill yang mana Yang Amat Mulia sendiri terlibat dengan aktif. Yang Amat Mulia dikagumi dan amat disayangi oleh warga Masterskill termasuk para pelajar yang mengikuti pengajian di Masterskill kerana sifat beliau yang peramah dan mudah dihampiri oleh semua golongan. Beliau merupakan kebanggaan MASTERSKILL dan kehadiran beliau dalam keluarga MASTERSKILL memberi impak dalam perkembangan MASTERSKILL. Kini MASTERSKILL telah dinaiktaraf ke status kolej universiti dengan nama Kolej Universiti Sains Kesihatan Masterskill atau Masterskill University College of Health Sciences (MUCH).

